
დღეისათვის მსოფლიოში ერთ-ერთი უდიდესი პრობლემაა გარემოს გლობალური
გაჭუჭყიანება. ქიმიური ელემენტების გაბნევა ხშირად გაუთვალისწინებელი მოვლენაა. ეს
შეიძლება იყოს ნიადაგების, წყალსატევებისა და ჰიდროქსელის დაბინძურება წარმოების
ნარჩენებით, გაუთვალისწინებელი ჩაშვებები ავარიული სიტუაციების დროს,
ატმოსფეროში ტექნოგენური აეროზოლების გატყორცნა და ა. შ.

ჭიათურის მანგანუმის საბადოს დამუშავების დაწყებიდან (უკვე 130 წელია
მიმდინარეობს) 2005 წლამდე მოპოვებულია 230 734 009 მლნ. ტონა ნედლი მადანი და
რეალიზირებულია 110 713 614 მლნ. ტონა სასაქონლო პროდუქცია.

მანგანუმის მადნის მოპოვება ძირითადად ხდება ღია კარიერული წესით. იმის
გამო რომ საწარმოში მიმდინარეობს მადნის გამდიდრების პროცესი მდ. ყვირილა
მუდმივად ბინძურდება მანგანუმის მადნის მინარევებისაგან. მდინარე ყვირილაში
მანგანუმის მადნის შემცველობა 10-12%-ია.

საველე კვლევებისა და ანალიზური მონაცემებით დადგენილია, რომ გარდა
მანგანუმისა ნიადაგი და კულტურული მცენარეები ბინძურდება სხვადასხვა მძიმე
მეტალებით, როგორიცაა ნიკელი, დარიშხანი და სხვა.

ჰიდროსფეროსა და ნიადაგში დიდი რაოდენობით მძიმე ლითონების დაგროვებამ,
მძიმე მეტალების მოხვედრამ ბიოლოგიურ ჯაჭვში შეიძლება სერიოზული მავნე
ზემოქმედება იქონიოს რეგიონის მოსახლეობის ჯანმრთელობაზე და ბიოსფეროზე.


